
ᑭᐅᕋᓐ ᑲᔅᑎᐊᓪᓗ 

ᐊᐅᓚᑦᑎᔨᖓᑦ ᐃᖃᓇᐃᔭᖅᑎᓂ 

ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᖃᕆᑕᐅᔭᒃᑯᑦ ᑐᔪᖅᑕᐅᓪᓗᓂ: info@nirb.ca  

 

ᓯᑎᐱᕆ. 4, 2020 

 

 

ᐱᔾᔪᑎᓕᒃ: ᐅᖃᐅᓯᒃᓴᓂᒃᑕᑦᑎᓐᓂᒃ ᑎᑎᕋᖅᑕᐅᓂᖏᓐᓂ ᐱᓕᕆᐊᖑᔪᒪᔪᓂᒃ 

ᑲᑎᒻᒪᐅᑕᐅᓂᐊᖅᑐᓂ ᑲᑎᔾᔪᑎᒃᓴᐃᑦ ᐹᕕᓐᓛᓐᑯᑦ ᓴᕕᕋᔭᒃᓴᖅᓯᐅᖅᑏᑦ 

ᐅᔭᕋᖕᓂᐊᖅᑎᖏᑦ ᑐᒡᓕᕆᔭᖏᓐᓂᒃ 2 ᐱᒋᐊᖅᑎᑦᑐᒪᔭᖏᓐᓂᒃ 

 

 

ᒥᔅ ᑲᔅᑎᐊᓗᒧᑦ, 

 

ᖁᔭᓐᓇᒥᒃ ᐱᕕᒃᓴᖃᖅᑎᑦᑎᒐᔅᓯ ᐅᖃᐅᓯᒃᓴᓂᓯᔪᓐᓇᕐᓂᖅ ᑎᑎᕋᖅᑕᐅᕙᓪᓕᐊᓂᖏᓐᓄᑦ 

ᐱᓕᕆᐊᖑᔪᒪᔪᓂᒃ ᑲᑎᒻᒪᐅᑕᐅᓂᐊᖅᑐᓂ ᑲᑎᒪᔾᔪᑎᒃᓴᕆᔭᐅᓂᐊᖅᑐᑦ ᑕᐃᑯᓄᖓ ᐹᕕᓐᓚᓐᑯᑦ 

ᓴᕕᕋᔭᒃᓴᖅᓯᐅᖅᑏᑦ ᑯᐊᐳᕇᓴᒃᑯᑦ ᑐᒡᓕᕆᔭᐅᑎᓐᓂᐊᖅᑕᖏᓐᓂᒃ ᐱᒋᐊᖅᑎᑦᑐᒪᔭᖏᓐᓂᒃ. 

ᑕᒪᐃᓐᓂᒃ ᓱᓕᔪᖅᓴᖅᐳᒍᑦ ᑲᑎᒪᔾᔪᑎᒃᓴᐃᑦ ᐃᑲᔪᕐᓂᖃᕈᓐᓇᕐᓂᖏᓐᓂᒃ 

ᑐᑭᓯᓇᑦᑎᐊᕐᓂᖅᓴᐅᔪᓐᓇᕈᑎᒃ ᐊᒻᒪᓗ ᐊᐱᖁᑕᐅᓗᑎᒃ ᐱᕕᒃᓴᓂᒃᑕᐅᓯᒪᓂᖏᑦ ᓴᓂᕐᕙᖅᑕᐅᓯᒪᔪᑦ, 

ᓈᒻᒪᒋᐊᖃᕐᒪᑕ ᖃᓄᐃᓕᖓᓂᖏᓐᓂᒃ ᑐᑭᓯᔭᐅᓯᒪᑦᑎᐊᕈᓐᓇᕐᓂᖅ ᐊᒻᒪᓗ ᖃᓄᑎᒋ 

ᐱᓕᕆᐊᕆᔪᒪᔭᖏᓐᓂᒃ ᐃᓱᒪᓘᑕᐅᕝᕕᖃᕐᒪᖔᑕ, ᐅᖃᐅᓯᒃᓴᓂᒃᓯᒪᖃᑕᐅᔪᒪᔪᓂᒃ.  

 

ᐅᖃᐅᓯᒃᓴᕆᓚᐅᖅᑕᕗᑦ ᐊᕕᒃᑐᖅᑕᐅᓯᒪᔪᑦ ᖃᐅᑕᒪᖅ ᒪᓕᒃᑕᐅᓗᑎᒃ ᑎᑎᕋᖅᑕᐅᕙᓕᐊᔪᑦ 

ᑲᑎᒪᔾᔪᑎᒃᓴᐃ, ᐅᖃᐅᓯᒃᓴᖃᕐᕕᐅᓪᓗᑎᒃ ᐊᑐᓂ. ᑎᑎᖃᐃᑦ ᐃᓚᒃᑲᓂᖏᓐᓂ A-ᒥᑦᑐᑦ 

ᑭᐅᔾᔪᑎᒃᓴᓂᒃᓯᒪᔭᕗᑦ ᑕᕆᐅᓕᕆᔨᓂᒃ ᐅᑭᐅᖅᑕᖅᑐᒥ-Oceans North-ᑯᓐᓂ, ᑕᐃᒃᑯᓄᖓ 

ᑎᑎᕋᖅᑕᐅᓵᖅᓯᒪᓂᖏᓐᓄᑦ 2019-ᒥ ᐊᕐᕋᒍᑕᒪᖅ ᐅᓂᒃᑲᓕᐊᖏᓐᓂ, ᐊᒻᒪᓗ ᑎᑎᖃᐃᑦ 

ᐃᓚᒃᑲᓐᓂᖏᓐᓂ B-ᒥᑦᑐᑦ ᑎᑎᖃᐃᑦ ᑕᐃᔭᐅᒋᕗᑦ ᖃᓪᓗᓈᑎᑐᑦ ᑎᑎᕋᖅᑕᐅᕙᓪᓕᐊᓂᖏᑦ  

ᖃᐅᔨᓴᕈᑎᖃᕐᓂᖅ ᐅᒥᐊᕐᔪᐊᕐᓂᒃ ᑕᐅᕙᖓᑦ ᑕᓯᐅᔭᕐᒥ, ᓄᓇᕗᒻᒥ, ᑐᓴᖅᓴᐅᑎᒋᕙᖕᓂᖏᓐᓂᒃ 

ᖃᐅᔨᓴᕈᑎᓕᔭᖃᑕᖅᓱᑎᒃ - ᖃᓪᓗᓈᑎᑐᑦ ᑕᐃᔭᐅᔪᑦ Draft Passive Acoustic Monitoring of 

Underwater Radiated Noise from Ships in Eclipse Sound, Nunavut (2018-2019) 

ᑎᑎᕋᖅᑕᐅᓯᒪᔪᑦ ᑖᔅᓱᒧᖓ ᔭᓱᐊ ᔪᓐᓯᒧᑦ - Joshua M. Jones - ᑕᕆᕐᒥᐅᑕᓂᒃ ᖃᐅᔨᓴᕐᕕᖕᒥ 

ᐅᕙᖓᑦ ᑕᕆᐅᓕᕆᕕᖓᓐᓂ Scripps Institution of Oceanography. ᑖᒃᑯᐊ ᐅᓂᒃᑳᓕᐊᑦ 

ᐊᑐᖅᑕᐅᓚᐅᖅᑐᑦ ᖃᐅᔨᒪᔾᔪᑕᐅᓂᕐᒧᑦ ᑭᐅᔾᔪᑎᒃᓴᓂᒍᑕᐅᔪᓐᓇᕐᓂᖅ 2019-ᒥ ᐊᕐᕋᒍᑕᒫᖅ 

ᐅᓂᒃᑲᓕᐊᕆᔭᐅᓚᐅᖅᑐᓄᑦ. ᑖᒃᑯᓇᓂᖃᑕᐅᕗᑦ ᑎᑎᖃᓂ ᑐᑭᓯᓂᐊᕐᕕᐅᖃᑕᕈᓐᓇᕐᓂᐊᕐᒪᑕ, 

100 Gloucester St., Suite 602 
Ottawa, ON 

K2P 0A4 
Phone  (613) 233-7472 

ᐅᖃᐅᓯᐅᖁᓇᕐᓂᐊᕐᒪᑕ ᐱᓕᕆᐊᖑᔪᒪᔪᓂᒃ ᐅᖃᐅᓯᖃᕆᐊᓕᕈᑎᒃ, ᐅᖃᐅᓯᒃᓴᓂᒃᓯᒪᓂᐊᖅᑐᓂ, 

ᒪᓕᒐᓕᕆᔨᐅᔪᓂᒃ, ᓄᓇᓕᖕᒥᐅᑕᐅᔪᓂ, ᐊᓯᖏᓐᓂᒡᓗ ᐅᖃᐅᓯᒃᓴᖃᕈᓐᓇᖁᓪᓗᒋᑦ. 

 

ᑲᑎᒪᔭᖅᑐᖅᓯᒪᓂᐊᖅᑐᑦ ᑕᕆᐅᓕᕆᔨᒃᑯᓐᓂᒃ ᐅᑭᐅᖅᑕᖅᑐᒥ ᐅᑯᐊ ᓇᓪᓕᐊᑐᐃᓐᓇᐃᑦ: 
 

ᐊᒫᓐᑕ ᔪᐃᓐᑦ, ᐊᑐᐊᒐᓕᕆᓂᕐᒧᑦ ᐅᖃᐅᔾᔨᒋᐊᖅᑎ, ᑕᕆᐅᓕᕆᔨᒃᑯᑦ ᐅᑭᐅᖅᑕᖅᑐᒥ  

ᔮᓱᐊ ᔫᓐᓯ, ᑕᕆᐅᕐᒥ ᖃᐅᔨᓴᖅᑎᐅᖃᑕᖅ, ᖃᐅᔨᓴᕐᕕᖓᓂ ᑕᕆᐅᓕᕆᔨᒃᑯᑦ Scripps Institute of 

Oceanography−ᒥ 

ᑯᕆᔅ ᑎᐱᐊᑭ, ᐊᖓᔪᖃᕐᒧᑦ ᑐᒡᓕᕆᔭᐅᔪᖅ, ᐊᑐᐊᒐᓕᕆᕙᓪᓕᐊᓂᕐᒧᑦ ᐊᒻᒪᓗ ᒪᓕᒐᓕᕆᔨᐅᓂᕐᒧᑦ  

ᔪᐊᑦᔨᐊ ᒪᒃᑕᓄᓪᑦ, ᖃᐅᔨᓴᖅᑎ, ᑕᕆᐅᓕᕆᔨᒃᑯᑦ ᐅᑭᐅᖅᑕᖅᑐᒥ  

 

 

ᑐᒃᓯᕋᐅᑏᑦ ᑐᑭᓯᑎᑕᐅᔪᒪᓂᕐᒧᑦ ᖃᓄᐃᓕᖓᓪᓚᕆᖕᓂᖏᓐᓂᒃ ᐸᕐᓇᒃᓯᒪᕙᒌᕈᑕᐅᔭᕆᐊᓕᖕᓂ 
 

1. ᐅᖃᐅᓯᒃᓴᓂᒃᓯᒪᔭᕗᑦ ᐱᔾᔪᑎᖃᖅᑐᑦ ᓴᓇᔭᐅᔪᒪᔪᓂᒃ/ᐱᓕᕆᐊᖑᔪᒪᔪᓂᒡᓗ, 

ᑕᕆᐅᓕᕆᔨᒃᑯᑦ ᐅᑭᐅᖅᑕᖅᑐᒥ ᐅᓂᑳᖁᔨᓪᓗᑎᒃ ᔮᓱᐊ ᔪᓐᓯᒥᒃ ᖃᐅᓴᕐᕕᖕᒥ 

ᑕᕆᐅᓕᕆᕕᖕᒥᒃ ᐃᒪᕐᓂ, ᐊᒻᒪᓗ ᐊᒫᓐᑕ ᔪᐃᓐᑦᒥᒃ ᑕᕆᐅᓕᕆᔨᓂᒃ ᐅᑭᐅᖅᑕᖅᑐᒥ, 

ᐊᑯᓂᐅᓂᓕᖕᒥ 10 ᒥᓂᑦᓯᓂᒃ, ᑐᑭᓯᓇᑎᑦᑎᖁᔨᓂᕐᒧᑦ ᐱᓕᕆᐊᖑᔪᒪᔪᓂᒃ ᐃᓱᒪᓘᑕᐅᔪᓂᒃ 

ᑕᕆᐅᕐᒥ ᑐᓴᖅᓴᐅᔪᖃᖅᑎᒋᕙᖕᓂᕐᒥᒃ ᖃᐅᔨᓴᕈᑕᐅᕙᒃᑐᓂᒃ ᐊᒻᒪᓗ 

ᐃᓱᖃᖅᑎᑦᑎᕙᖕᓂᖏᓐᓂᒃ ᓂᐱᖅᑯᖅᑐᑎᒋᔪᓐᓇᕐᓂᖏᓐᓂᒃ, ᖃᓄᐃᓕᐅᖃᑕᕐᓂᖏᓂᓪᓗ 

ᑕᕆᐅᕐᒥᐅᑕᐃᑦ ᐆᒪᔪᐃᑦ, ᑐᓴᖅᓴᐅᔪᖃᐃᓐᓇᕐᓂᕐᒧᑦ. ᑕᒪᒃᑯᐊ ᐅᓂᒃᑳᖅᑕᐅᓯᒪᑦᑎᐊᖅᐳᑦ 

ᑭᐅᔾᔪᑎᒃᓴᓂᒃᓯᒪᔭᑦᑎᓐᓂᒃ ᑕᐃᒃᑯᓄᖓ ᑎᑎᖃᖁᑎᒋᔭᐅᔪᓄᑦ 2019-ᒥ 

ᑎᑎᕋᖅᑕᐅᓵᓚᐅᕐᓂᖏᑦ ᐊᕐᕋᒍᑕᒫᖅ ᐅᓂᒃᑳᓕᐊᑦ (ᑎᑎᖃᐃᑦ ᐃᓚᒃᑲᓐᓂᖏᑦ A-ᒥᑦᑐᑦ, 

ᑖᒃᑯᓇᓃᖃᑕᐅᔪᑦ), ᐊᒻᒪᓗ ᑐᓴᒐᒃᓴᓪᓗᐊᑕᓕᐊᕆᓚᐅᖅᑕᕗᑦ ᐃᓚᐃᓐᓇᖏᑦ ᑎᑎᖃᐃᑦ 

ᐃᓚᒃᑲᓐᓂᖏᓐᓂ B-ᒥᑦᑐᑦ, ᑐᓴᖅᑕᐅᒍᑎᒃ ᐃᑲᔪᕐᓂᖃᕈᓐᓇᖁᓪᓗᒋᑦ ᑕᒪᐃᓄᑦ 

ᑲᑎᒪᖃᑕᐅᓂᐊᖅᑐᓄᑦ ᖃᓄᖅ ᐱᒋᐊᖅᐸᓪᓕᐊᓕᓚᐅᕐᒪᖓᑕ 

ᐅᖃᐅᓯᒃᓴᓂᒃᓯᒪᓂᐊᖅᑕᑦᑎᓐᓂᒃ, ᑕᐃᒫᒃ ᐊᐱᖁᑎᒋᔭᕗᑦ ᐊᒻᒪᓗ  ᐃᓱᒫᓘᑎᒋᔭᕗᑦ 

ᑐᑭᓯᔭᐅᔪᓐᓇᕐᓂᖅᓴᐅᓂᐊᕐᒪᑕ ᖃᓄᐃᓕᐅᕈᑕᐅᕙᖕᓂᖏᑦ ᖃᐅᔨᒪᑎᑦᑎᒋᐊᕈᑕᐅᔪᓂᒃ 

ᓴᕿᑎᑕᐅᓚᐅᖅᑐᓂᒃ ᐱᔾᔪᑎᖃᖅᑐᑦ. 

 

2. ᐱᓕᕆᖃᑎᒋᖃᑦᑕᖅᓯᒪᓪᓗᒋᑦ ᑕᕆᐅᕐᒥᐅᑕᓂᒃ ᐊᕙᑎᓕᕆᔨᒃᑯᑦ ᐱᓕᕆᔨᖏᑦ ᐊᒻᒪᓗ 

ᐊᓯᖏᓐᓂ ᑲᑎᒪᖃᕐᓂᖒᓪᓗᑕ, ᐱᒻᒪᕆᐅᕗᖅ ᐅᔾᔨᖅᑐᑦᑎᐊᕆᐊᖃᕐᓂᖅ 

ᐅᖃᐅᓯᒃᓴᓂᖕᓂᐊᖅᑐᑦ ᐅᓂᒃᑳᓕᐅᕈᓐᓇᕐᓂᖏᑦ ᖃᐅᔨᒪᓕᖅᐸᓪᓕᕈᑕᐅᔪᓐᓇᖅᑐᓂᒃ 

ᑲᑎᒪᓂᐊᖅᑐᓂ, ᑕᐃᒪᐃᓂᖓᓄᓪᓗ ᑲᑎᒪᔾᔪᑎᒃᓴᐃᑦ ᑐᕌᖓᓗᐊᕆᐊᖃᖅᑐᑦ 

ᐅᖃᐅᓯᒃᓴᓂᒍᒪᔪᓄᑦ ᐊᐱᖁᑎᒃᓴᖏᓐᓄᑦ ᐊᒻᒪᓗ ᐃᓱᒫᓘᑕᐅᓂᖏᓐᓂᒃ ᓴᓇᔭᐅᔪᒪᔪᑦ 

ᐱᓕᕆᐊᕆᔭᐅᔪᒪᔪᑦ ᐱᔾᔪᑕᐅᓂᖏᓐᓄᑦ. 

 

3. ᐃᓚᐅᔪᓐᓇᑦᑎᐊᖁᓪᓗᒋᑦ ᑕᒪᕐᒥᒃ ᑲᑎᒪᔭᖅᑐᖅᓯᒪᓂᐊᖅᑐᑦ, ᐃᓱᒪᒋᔭᐅᖁᔨᕗᒍᑦ 

ᐅᖃᐅᓯᒃᓴᖃᕐᕕᐅᖁᓪᓗᒋᑦ ᐱᕕᒃᓴᖃᕐᓂᐊᖅᑐᓂᒃ (10-15-ᒥᓂᑦᓯᖃᖅᑐᓂᒃ ᐊᑐᓂ 

ᓵᒥᖃᑎᒌᒃᑐᓂ), ᐊᒻᒪᓗ ᐱᕕᒃᓴᖃᖅᑎᑕᐅᑲᓂᕈᓐᓇᕐᓗᑎᒃ ᑐᒡᓕᕆᔭᐅᔪᒥᒃ 

ᐱᔭᕇᖏᓗᐊᕈᑎᒃ.  

4. ᐃᓱᒪᒋᔭᐅᖁᔨᕗᒍᑦ ᐅᓪᓗᖓᓂ ᑕᓪᓕᒪᖓᓂ 5 ᐅᓪᓗᓕᒫᕐᕕᐅᖁᔨᓂᖅ, 

ᐃᓱᒪᖅᓱᑕᐅᔪᓐᓇᕐᓗᓂ ᕿᓚᒥᐅᓂᖅᓴᐅᔪᓐᓇᕐᓂᖅ, ᓈᒻᒪᖕᓂᐊᖅᐸᑦ.  

 

5. ᐃᓱᒪᒋᔭᐅᖁᔨᕗᒍᑦ ᐅᖃᖅᑕᐅᕙᓪᓕᐊᔪᓂᒃ ᐃᓄᒃᑎᑐᑦ/ᖃᓪᓗᓇᑎᑐᓪᓗ ᑐᓴᔨᖃᖁᔨᓂᖅ 

ᑕᒪᑯᐊ ᑲᑎᒻᒪᐅᑕᐅᓂᖏᓐᓂ, ᐃᓱᒪᒋᔭᐅᖁᓪᓗᒋᓪᓗ ᐊᕙᑎᓕᕆᔨᒃᑯᓐᓄᑦ 

ᐃᓚᒋᐊᕆᔪᓐᓇᕐᒪᖓᑕ ᐃᑲᔪᕐᓂᖃᕈᓐᓇᕐᒥᔪᓂᒃ ᑐᑭᓯᓇᕈᑕᐅᔪᓐᓇᕐᓂᕐᒧᑦ (ᓲᕐᓗ 

ᓂᐱᓕᐅᖅᑕᐅᔪᓐᓇᕐᓂᖏᓐᓂᒃ, ᑕᕐᕆᔭᐅᓯᐅᖅᑕᐅᔪᓐᓇᕐᓂᖏᓐᓂᓗᓐᓃᑦ). ᐃᓱᒫᓘᑎᖃᕋᑦᑕ 

ᐱᕕᒃᓴᖃᑦᑎᐊᖏᓗᐊᕐᓂᕐᒧᑦ ᐅᖃᕐᕕᒃᓴᖃᖅᑎᑕᐅᓂᖏᓐᓂ ᐊᕕᒃᑐᓪᓛᓯᒪᓂᖏᓐᓂ 

ᓴᒦᖃᑎᒋᒡᓗᑎᒃ, ᓄᓇᓕᑦ ᑐᑭᓯᐊᔪᓐᓇᖅᑕᖏᓐᓂᒃ ᑐᓵᓗᑎᒃ ᐃᓱᒪᓗᑕᐅᔪᓂᒃ 

ᒪᓕᒐᓕᕆᔨᐅᔪᓂᒃ ᐊᒻᒪᓗ ᐅᖃᐅᓯᒃᓴᓂᒃᓯᒪᓂᐊᖅᑐᓂᒃ ᐊᓯᖏᓐᓂ ᑲᑎᒪᓂᖏᓐᓂᒃ, 

ᐅᔾᔨᖅᑐᑦᑎᐊᕈᒪᒐᑦᑕ ᐃᓱᒫᓘᑕᐅᔪᑦ ᑕᒪᕐᒥᒃ ᑐᑭᓯᔭᐅᑦᑎᐊᕆᐊᖃᕐᓂᖏᓐᓂᒃ ᑕᒪᐃᓐᓄᑦ.  

 

6. ᐃᓱᒪᒋᔭᐅᖁᔨᔪᒍᑦ ᐊᕙᑎᓕᕆᔨᒃᑯᓐᓂᒃ ᓈᓚᒃᑎᖃᖁᔨᓂᖅ, ᑐᓵᖃᑕᕐᓂᐊᖅᑐᒥᒃ ᑐᓵᔨᐅᔪᑦ 

ᐅᑳᓚᐅᑎᒃᑯᑦ ᑐᑭᓯᓇᑦᑎᐊᕋᓗᐊᕐᒪᖓᑕ ᑐᓵᔨᐅᓂᖏᓐᓂ ᐊᒻᒪᓗ ᐊᐱᕆᔭᐅᔪᓐᓇᕐᓗᑎᒃ 

ᑐᓵᔨᐅᔪᑦ ᑐᑭᓯᓇᑦᑎᐊᒃᑲᓐᓂᖅᑐᒥᒃ ᐅᖃᒃᑲᓐᓂᖁᔭᐅᑲᑦᑕᕐᓗᑎᒃ, ᑐᑭᓯᔭᐅᑦᑎᐊᕐᓂᖏᒃᑯᑎᒃ. 

ᑕᒪᓐᓇ ᐊᖏᔪᐊᓗᖕᒥᒃ ᐊᑲᐅᖏᓕᐅᕈᑕᐅᕙᓚᐅᕐᒪᑦ ᒫᓐᓇᓵᖅ ᑕᕆᐅᕐᒥᐅᑕᓕᕆᓂᕐᒥᒃ 

ᑲᑎᒪᓪᓗᑎᒃ ᐃᓕᓐᓂᐊᕐᓂᖏᓐᓂ. ᐊᑐᕈᓐᓇᕐᒥᔪᑦ ᑲᑎᒪᑎᑦᑎᔪᖅ ᖃᐅᔨᒋᐊᖃᑕᕈᓐᓇᕐᓂᖅ 

ᓄᓇᓕᖕᒥᐅᑕᓂᒃ ᐊᒻᒪᓗ ᐅᖃᐅᓯᒃᓴᓂᒋᐊᖅᑐᖅᓯᒪᔪᓂᒃ ᑐᓵᔨᑦ ᑐᑭᓯᓇᕋᓗᐊᕐᒪᖓᑕ.  

 

7. ᐃᓱᒪᒋᔭᐅᖁᔭᕗᑦ ᐱᓂᐊᕐᓂᕋᖅᑕᐅᔪᑦ ᐱᔭᒃᓴᐃᑦ ᑎᑎᕋᑕᐅᖅᓯᒪᓂᖏᑦ 

ᑎᑎᕋᖅᑕᐅᑦᑎᐊᖃᑦᑕᖁᓗᒋᑦ ᐅᓪᓗᑕᒫᑉ ᐃᓱᐊᓂ. ᐊᔾᔨᒋᖏᑦᑑᑎᐅᖁᓇᒋᑦ 

ᖃᓄᐃᓕᖓᓂᕋᖅᑕᐅᓂᖏᑦ ᐱᓂᐊᕐᓂᕋᖅᑕᐅᓯᒪᔪᑦ, ᐊᖏᖃᑎᒋᖃᑦᑕᕐᓗᑎᒃ 

ᐅᖃᐅᓯᒃᓴᓂᒃᓯᒪᔪᑦ, ᐊᕙᑎᓕᕆᔨᒃᑯᑦ ᐊᒻᒪᓗ ᑐᒃᓯᕋᖅᑐᑦ ᐅᖃᖃᑎᒋᖃᑕᕐᓗᑎᒃ 

ᖃᓄᐃᓕᖓᓕᕐᓂᖏᓐᓂᒃ ᐱᓂᐊᕐᓂᕋᖅᑕᐅᓂᖏᓐᓂᒃ, ᓯᕗᓂᐅᒍᑦ 

ᑐᓂᐅᖃᖅᑕᐅᒋᐊᓚᐅᖏᓂᖏᓐᓂ ᑲᑎᒪᔪᓄᑦ ᐋᕿᐅᒪᑦᑎᐊᕐᓂᐊᕐᒪᑕ 

ᓵᒥᖃᑎᒌᖕᓂᐊᖅᑐᓄᑦ.  

 

 

 

 

ᐅᖃᐅᒃᓯᓴᐃᑦ ᑲᑎᒪᔾᔪᑎᒃᓴᓄᑦ 

 

ᐅᓪᓗᖅ ᓯᕗᓪᓕᖅ 1 
 

ᐅᖃᐅᓯᐅᓯᒪᔪᑦ ᐃᓗᐊᓂ 2a(ii)−ᒥ ᐅᖃᐅᓯᖃᖅᐳᑦ ᐃᓱᒪᓗᑕᐅᓂᖏᓐᓂᒃ ᑕᐃᔭᐅᓂᖏᓐᓂᒃ ᐃᒫ: 

‘ᐊᕿᖃᑎᒋᒍᑕᐅᕌᓂᒃᑐᑦ’ ᑎᒃᑯᐊᖅᑕᐅᓯᒪᓗᑎᒃ ᐋᕿᒃᑕᐅᓯᒪᓂᕋᐃᓂᖅ. ᐊᑐᓕᖁᔨᕗᒍᑦ 

ᑐᑭᓯᓇᖅᑎᑦᑎᑦᑎᐊᕈᓐᓇᕐᓂᖅ ᓯᕗᓂᐊᒍᑦ ᐱᓕᕆᐊᖑᔪᒪᓕᖅᑐᓂᒃ ᑲᑎᒻᒪᐅᑕᐅᓂᖏᓐᓂᒃ, 

ᓴᕿᑎᑦᑕᐅᕙᒡᓗᑎᒃ ᖃᓄᐃᑐᓂᒃ ᑕᑯᑎᑦᑎᔾᔪᑎᒃᓴᓂᒃ ᐊᕕᒃᑐᖅᓯᒪᕙᒃᑐᓂᒃ ᑎᑎᖃᓂᒃ 

ᐊᑐᕐᓂᐊᕐᒪᖓ ᓇᓗᓇᐃᔭᐃᕙᒋᖃᑦᑕᕐᓗᑎᒃ ᐊᑐᖅᑕᐅᓂᐊᖅᑐᓂᒃ ᐅᕝᕙᓘᓐᓃᑦ ᓇᓪᓕᐊᖕᓂᒃ 

ᐃᓱᒪᓗᑕᐅᔪᑦ ᐊᖀᖃᑎᒋᒍᑕᐅᕌᓂᓚᐅᕐᒪᖔᑕ ᑕᒪᐃᓐᓄᑦ. ᓲᕐᓗ ᐅᒃᑐᑎᒋᓗᒍ, 

ᐊᑐᖅᑕᐅᖁᔨᓇᔭᖅᑐᒍᑦ ᑎᑎᖃᖁᑎᖏᓐᓂᒃ 200811-08MN053, ᐋᕿᒋᐊᖅᑕᐅᓯᒪᓂᖏᓐᓂᒃ 

ᑲᓇᑕᐅᑉ ᒐᕙᒪᒃᑯᑦ ᓴᕿᑎᕆᓂᕐᒧᑦ ᐊᕕᒃᑐᖅᓯᒪᔪᓂᒃ ᑕᑯᑎᑦᑎᒋᐊᕈᑎᒃᓴᖏᑦ - IA1E−ᒥ, ᐊᒻᒪᓗ 

ᑎᑎᖃᓂᒃ ᐊᒻᒪᓗ ᐅᖃᐅᓯᒃᓴᖃᕐᕕᐅᓚᐅᕐᓂᖏᓐᓂᒃ ᓯᕗᓂᐊᒍᑦ ᑐᓂᔭᐅᓚᐅᖅᑐᓂᒃ. 

ᓴᕿᑎᑕᐅᖃᑦᑕᕐᓗᑎᒃ ᓇᓕᐊᖕᓂᒃ ᐃᓱᒫᓘᑕᐅᔪᓂᒃ ᐅᖃᐅᓯᖃᓂᕐᐊᓕᕐᒫᖔᑕ? 

ᐅᖃᐅᓯᐅᓯᒪᔪᑦ ᐃᓗᐊᓂ 2b-ᒥᓗ 2c-ᒥᓗ, ᑐᑭᓯᓇᑦᑎᐊᒃᑲᓐᓂᕆᐊᖃᖅᑐᑦ. ᑕᒪᒃᑯᐊ 

ᓴᓇᔭᐅᔪᒪᔪᓂᒃ ᐱᔾᔪᑎᖃᖅᑐᑦ ᐃᓱᒫᓘᑕᐅᔪᑦ ᓴᕿᑎᑕᐅᓯᒪᕚᑦ ᐅᖃᐅᓯᒃᓴᓂᒃᓯᒪᔪᓄᑦ ᐅᕝᕙᓘᓐᓃᑦ 

ᒪᓕᒐᓕᕆᔨᐅᔪᓄᑦ ᑕᒪᒃᑯᓂᖓ ᑲᒪᔨᐅᕙᒃᑐᓄᑦ? ᖃᓄᐃᑦᑐᓂᒃ ᐃᓚᖃᑲᓐᓂᖅᐸᑦ 

ᐃᓱᒪᒋᔭᐅᖁᔭᐅᔪᓂᒃ ᑕᐃᒃᑯᓂᖓ ᐱᔾᔪᑎᖃᖅᑐᓂᒃ ᐊᐅᓚᑦᑎᓂᕐᒧᑦ 

ᐋᕿᒋᐊᖅᑕᐅᖃᑕᕈᓐᓇᕐᓂᖏᓐᓂᒃ ᐊᒻᒪᓗ ᐊᓯᖔᖏᓐᓂᒃ ᐊᑐᖅᑕᐅᖔᕈᓐᓇᖅᑐᓂᒃ 

ᖃᐅᔨᓴᖅᑕᐅᖃᑕᕈᓐᓇᕐᓂᖏᓐᓂᒃ? ᖃᓄᐃᑦᑐᓂᒃ ᐅᖃᐅᓯᒃᓴᖃᕐᓂᐊᖅᐸᑦ? 

 

ᐅᓪᓗᖅ ᑐᒡᓕᖅ 2 

ᐃᓱᒪᒋᔭᐅᖁᔨᕗᒍᑦ ᑕᐃᒃᑯᓂᖓ ᐅᖃᐅᓯᐅᓯᒪᔪᓂᒃ 2a−ᒥ ᑎᑎᖃᓂ, ᐊᑐᓕᖅᑎᑦᑎᓂᖅ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐊᑐᖅᑕᐅᓗᑎᒃ ᐃᓄᐃᑦ ᖃᐅᔨᒪᔭᖏᑦ ᓴᕿᑎᑦᑎᕙᓪᓕᐊᓂᕐᒧᑦ ᐱᒻᒪᕆᐅᔪᓂᒃ 

ᖃᓄᐃᓕᐅᕈᑕᐅᔪᓐᓇᕐᓂᕐᒧᑦ ᐊᒻᒪᓗ ᖃᐅᔨᓴᖅᑕᐅᔾᔪᑎᒃᓴᓄᑦ ᐊᒻᒪᓗ ᖃᐅᔨᔭᐅᕙᖕᓂᖏᓐᓂᒃ (20 

ᒥᓂᑦᓯᓂᒃ ᐅᓂᒃᑲᓕᐊᖑᓗᑎᒃ ᐹᕕᓐᓛᓐᑯᓐᓄᑦ) ᑲᑎᒪᔾᔪᑎᒃᓴᓄᑦ ᓅᑕᐅᓗᑎᒃ ᐅᓪᓗᖓᓄᑦ 

ᓯᕗᓪᓕᕐᒧᑦ 1−ᒧᑦ, ᐱᔾᔪᑕᐅᓂᕐᒧᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑕᐅᔭᕆᐊᖃᕐᒪᑕ ᑕᒪᐃᓐᓂᒃ 

ᓄᓇᒥᓗ ᑕᕆᐅᕐᒥᓗ ᐃᒪᕐᓂ ᐱᓱᒫᓘᑕᐅᔪᓄᑦ.  

 

ᐃᓱᒪᒋᔭᐅᖁᔭᕗᑦ ᑎᑎᖃᖏᑦ 2b(i)-ᒥᑦᑐᑦ, ᑕᕆᐅᕐᒥ ᐃᒪᕐᓂᒃ ᐱᔾᔪᑎᖃᕐᓂᖅ ᑲᑎᒪᓪᓗᑎᒃ 

ᐃᓕᓐᓂᐊᕐᓂᖏᓐᓂᒃ ᓄᑕᓂᒃ ᑐᓴᒐᒃᓴᐃᑦ ᓅᑕᐅᖁᓪᓗᒋᑦ, ᐃᓚᔭᐅᓗᑎᒃ ᓯᕗᓪᓕᕐᒧᑦ ᐅᓪᓗᖓᓄᑦ, 

ᑕᐃᒃᑯᐊᓗ ᑎᑎᖃᖏᑦ 2a(iii)-ᒥᑦᑐᑦ, ᒫᓐᓇᐅᔪᖅ ᓄᑖᓂᒃ ᑐᓴᒐᒃᓴᐃᑦ ᓄᓇᓕᑦ 

ᐃᓚᐅᑎᑕᐅᕙᖕᓂᖏᓐᓄᑦ ᐊᒻᒪᓗ ᑭᐅᔾᔪᑎᒃᓴᕆᔭᐅᔪᑦ ᓄᓇᓕᖕᓂ.    

 

ᐅᓪᓗᖅ ᓯᑕᒻᒥᖅ 4 
 

ᐅᖃᐅᓯᐅᓯᒪᔪᑦ 2c-ᒥ 2d-ᒥᓗ, ᐱᕙᓪᓕᐊᔪᒥᒃ ᐊᒃᑐᐃᕙᓪᓕᐊᓂᖏᑦ ᐊᒻᒪᓗ 

ᓇᐅᑦᑎᖅᑐᖅᑕᐅᔭᕆᐊᖃᕐᓂᖏᑦ ᐊᐅᓚᑕᐅᓂᖏᓪᓗ, ᐃᓚᔭᐅᖓᕈᓐᓇᖅᑐᑦ ᑕᐃᒃᑯᓄᖓ 

ᐊᓯᖏᓐᓄᑦ ᐃᓱᒫᓘᑕᐅᔪᓄᑦ ᓱᕐᓗ ᐅᓪᓗᖅ ᑐᒡᓕᕐᒧᑦ 2 2b-ᒧᑦ, ᑕᕆᐅᕐᒥᐅᑕᓂᒃ ᐆᒪᔪᓕᕆᓂᖅ 

ᑕᒪᒃᑯᐊ ᓇᐅᑦᑎᖅᑐᖅᑕᐅᖃᑕᕐᓂᖏᑦ ᐊᒻᒪᓗ ᐊᒃᑐᖅᑕᐅᓗᐊᖅᑕᐃᓕᒪᔾᔪᑎᒃᓴᖏᑦ, ᑕᐃᒃᑯᐊ 

ᐊᓯᖓᖏᓐᓂᒃ ᑭᓴᖅᓯᒪᖔᖃᑕᕈᓐᓇᖅᑐᑦ ᑕᐅᕙᓂ ᕼᐊᓕᕕᔅᑭᒥ-Hellefiske-ᒥᒃ ᑕᕆᐅᕐᒥ 

(ᐊᑯᑭᑦᑐᕐᒥ) ᐱᔾᔪᑕᐅᓂᖏᓐᓂ. ᑕᒪᒃᑯᐊ ᐊᕕᒃᑐᖅᑕᐅᓯᒪᒐᓗᐊᕈᑎᒃ ᐊᑲᐅᖏᓕᐅᕈᑕᐅᓕᕈᓐᓇᕐᒪᑕ. 

ᐃᓱᒪᒋᔭᐅᖁᔨᕗᒍᑦ ᑕᒪᒃᑯᐊ ᐃᓱᒪᓗᑕᐅᓂᖏᑦ ᑕᒪᕐᒥᒃ ᐃᓕᔭᐅᓯᒪᖁᓪᓗᒋᑦ ᑲᑎᒪᓂᐅᑉ 

ᑐᒡᓕᖓᓄᑦ ᐅᓪᓗᒧᑦ 2, ᑲᔪᓯᓂᖏᓪᓗ ᑲᑎᒪᓂᕐᒥ ᑐᒡᓕᕐᒥᒃ  ᐱᔭᕆᖅᑕᐅᓯᒪᖏᓂᖏᑦ 

ᑲᒪᒋᔭᐅᔪᓐᓇᕐᓗᑎᒃ ᐅᓪᓗᖓᓂ ᓯᑕᒻᒪᖓᓂ 4.  

 

ᐅᓪᓗᖅ ᑕᓪᓕᒥᖅ 5 

ᐃᓱᒪᒋᔭᐅᖁᔭᕗᑦ ᑕᐃᒃᑯᐊ ᐅᖃᐅᓯᐅᓯᒪᔪᑦ 2−ᒥ ᐊᓯᔾᔨᖅᑕᐅᖁᓪᓗᒋᑦ ᑎᑎᖃᖏᓐᓄᑦ 

ᐱᓂᐊᕐᓂᕋᖅᑕᐅᓯᒪᔪᓄᑦ, ᑐᑭᓕᐅᖅᑕᐅᓂᐊᖅᑐᓄᑦ ᒪᓕᒐᓕᕆᔨᐅᖃᑕᐅᕙᒃᑐᓄᑦ ᐊᒻᒪᓗ 

ᐅᖃᐅᓯᒃᓴᖃᖃᑕᐅᔪᓄᑦ.   

 
 

ᑕᒪᐃᓐᓂᒃ ᐅᖃᐅᓯᒃᓴᐃᑦ 

 

2018−ᖑᑎᓪᓗᒍ, ᑕᐃᓐᓇ ᒥᓂᔅᑕᐅᔪᖅ ᐅᑭᐅᖅᑕᖅᑐᒥ ᐱᕙᓕᐊᔪᓕᕆᓂᕐᒧᑦ, ᑐᒥᓂᒃ ᓚᑉᓛᖕᒃ, 

ᐊᒻᒪᓗ ᓄᓇᓕᑐᖃᐃᑦ ᐱᓕᕆᖃᑎᒋᔭᐅᓂᖏᓐᓄᑦ ᒥᓂᔅᑕ ᑲᓚᐃᓐ ᐱᓂᐊᑦᑯᑦ 

ᐊᖏᕈᑎᖃᓚᐅᖏᓂᖏᓐᓂ ᐊᕙᑎᓕᕆᔨᒃᑯᑦ ᐊᑐᓕᖁᔭᓕᐊᕆᓚᐅᖅᑕᖏᓐᓂᒃ, 

ᐊᖏᒡᓕᒋᐊᖅᑎᑦᑎᓗᑎᒃ ᑕᒪᐅᖓ ᑎᑭᐅᒪᔪᓂᒃ 6 ᒥᑐᓕᒃᑯᒃ ᑕᓐᓂᒃ ᐅᖁᒪᐃᓐᓂᓕᖕᒥᒃ 

ᐅᔭᕋᖕᓂᐊᖅᑕᐅᔪᓐᓇᖅᑐᓂᒃ ᐱᔭᐅᔪᓐᓇᖅᑐᓂᒃ 2018−ᒥ 2019-ᒥᓗ, ᐅᖃᓚᐅᖅᑐᒃ ᑕᐃᒃᑯᐊ  

ᐊᒃᑐᐃᓂᖃᕈᓐᓇᕐᓂᖏᑦ ᓴᓇᓂᖏᓐᓄ ᐊᖏᒡᓕᒋᐊᖅᑕᐅᔪᓂᒃ 

ᕿᒥᕐᕈᐊᖅᑕᐅᑦᑎᐊᖔᕈᓐᓇᕐᓂᐊᖅᑐᑦ ᐃᓱᒪᒃᓴᖅᓯᐅᕈᑕᐅᓕᖅᑎᓪᓗᒋᑦ ᐱᓕᕆᐊᖑᔪᒪᔪᑦ 

ᑐᒡᓕᕆᔭᐅᓂᐊᖅᑐᑦ, ᐱᒻᒪᕆᐅᓂᐊᕐᒪᑦ ᐊᑐᖅᑕᐅᔪᓐᓇᕐᓂᖏᑦ ᐱᓕᕆᐊᖄᓂᓚᐅᕐᓂᖏᓐᓂ, 

ᖃᐅᔨᒪᓕᖅᑕᖏᓐᓂᒃ ᐊᒻᒪᓗ ᖃᐅᔨᒪᔾᔪᑎᒃᓴᖃᓕᕈᑎᒃ ᐱᓕᕆᓚᐅᑕᖏᓐᓂᒃ ᒪᕐᕉᖕᓂᒃ ᐊᕐᕌᒎᖕᓂᒃ 

ᑕᐃᑲᓂ ᕿᒥᕐᕈᐊᖅᑕᐅᕕᒃᓴᖏᓐᓄᑦ ᑎᑭᐅᑎᓗᑎᒃ. 

 

ᐅᖃᐅᓯᐅᓂᖏᑦ ᓇᐅᑦᑎᖅᑐᐃᕙᓪᓕᐊᓂᕐᒧᑦ ᐅᓂᒃᑲᓕᐊᑦ ᐊᒻᒪᓗ ᐊᕐᕋᒍᑕᒪᖅ ᐅᓂᒃᑲᓕᐊᑦ 

ᑐᓂᔭᐅᓚᐅᖅᑐᑦ ᑭᖑᓂᐊᒍᑦ ᐃᓄᖕᓂᒃ ᓈᓚᒋᐊᖅᑐᕐᕕᖃᓚᐅᖅᑎᓪᓗᒋ 2019-ᒥ, ᑎᑭᓪᓗᒍ 

2020−ᒧᑦ, ᐱᒻᒪᕆᐅᓂᖃᕆᐊᖃᖅᑐᑦ ᑲᑎᒻᒪᐅᑕᐅᓕᕈᑎᒃ ᑐᒡᓕᕐᒥᒃ ᐱᓕᕆᐊᕆᔭᐅᔪᒪᔪᑦ 

ᓴᓇᔭᐅᔪᒪᔪᓂᒡᓗ ᐱᔾᔪᑎᖃᕐᓗᑎᒃ. ᑕᒪᓐᓇ ᐃᓱᒪᒋᓪᓗᒍ, ᑕᕆᐅᕐᒥᐅᑕᓕᕆᔨᑦ ᐱᓕᕆᔨᖏᑦ 

ᐃᖃᓇᐃᔭᖅᑏᑦ ᑎᒥᖁᑎᖏᑦ ᐅᑕᕿᕗᑦ ᓱᓕ ᑕᐃᒪᖓᓂᒃ ᔫᓐᖑᓚᐅᖅᑐᒥ 

ᐅᖃᐅᓯᒃᓴᓂᒃᓯᒪᓚᐅᕐᓂᖏᓐᓂᒃ ᑕᒃᑯᓄᖓ ᑎᑎᕋᖅᑕᐅᓴᖅᓯᒪᓂᖏᓐᓄᑦ 2019−ᒥ ᐊᕐᕋᒍᑕᒪᖅ 

ᐅᓂᒃᑲᓕᐊᔭᐅᓚᐅᖅᑐᓄᑦ. ᐃᓱᒪᒋᔭᐅᖁᔨᕗᒍᑦ ᖃᐅᔨᒪᔾᔪᑎᒃᓴᓂᒃᑕᐅᓯᒪᔪᑦ ᐅᓂᒃᑳᓕᐊᖏᓐᓂ ᓱᓕ 

ᐃᓚᔭᐅᓯᒪᖏᒻᒪᑕ ᓯᕗᓪᓕᕐᒥ ᑐᒡᓕᕆᔭᐅᔪᓂᒃ ᐱᒋᐊᖅᑎᑕᐅᔪᒪᓂᖏᓐᓂ ᐊᒻᒪᓗ 

ᐃᓚᒋᔭᐅᔭᕆᐊᖃᖅᓱᑎᒃ ᑖᒃᑯᓄᖓ ᐱᓕᕆᐊᖑᔪᒪᔪᑦ ᓴᓇᔭᐅᔪᒪᓂᖏᓪᓗ ᑐᑭᓯᓂᐊᕈᑕᐅᓗᑎᒃ 

ᓈᓚᒋᐊᖅᑐᕐᕕᐅᓯᒪᓂᐊᖅᑐᒥ. ᓂᕆᐅᖕᓇᖅᐳᖅ ᑕᒪᒃᑯᓂᖓ ᐱᓕᕆᐊᖑᔪᒪᔪᓂᒃ ᓴᓇᔭᐅᔪᒪᔪᓂᒡᓗ 

ᓈᓚᒋᐊᖅᑐᕐᕕᐅᓕᕈᑎᒃ, ᓴᕿᑎᑦᑎᓂᐊᖅᑐᑦ ᓴᓇᔪᒪᔪᑦ ᐱᓂᐊᕐᓂᕆᔭᖏᓐᓂᒃ ᒪᓕᒡᓗᑎᒃ ᒥᓂᔅᑕᐅᑉ 

ᐊᑐᓕᖁᔭᓕᐊᕆᓚᐅᖅᑕᖏᓐᓂᒃ, ᐊᑐᓕᖅᑎᑦᑎᓪᓗᑎᒡᓗ ᐅᖃᐅᓯᒃᓴᕆᔭᖏᓐᓄᑦ ᒪᕐᕉᖕᓂᒃ 

ᐅᓪᓘᖕᓂᒃ ᑭᖑᓪᓕᕐᒥ ᐊᓂᒍᖅᑐᓂ ᐊᕐᕋᒎᖕᓂᒃ, ᑕᒃᑯᓄᖓ ᑐᓴᒐᒃᓴᐅᖃᑕᐅᓗᑎᒃ ᑐᒡᓕᕆᔭᐅᔪᓂᒃ 

ᐱᓕᕆᐊᖑᓂᐊᖅᑐᓂ ᓈᓚᒋᐊᖅᑐᕈᑕᐅᓂᐊᖅᑐᓂ.  

 

ᐊᒻᒪᑕᐅᖅ ᓱᓕ, ᐃᓱᒪᒋᔭᐅᖁᖕᒥᔪᒍᑦ ᖃᓄᖅ ᐃᓚᖏᑦ ᐱᓕᕆᐊᖑᔪᒪᔪᓂ ᐃᓱᒫᓘᑕᐅᔪᑦ 

ᐃᓚᒋᔭᐅᓂᐊᕐᒪᖔᑕ ᑕᐃᒃᑯᓄᖓ ᐃᓄᐃᑦ ᓇᓗᖅᑯᑎᔪᓐᓃᕐᓂᖏᓐᓄᑦ ᐊᖏᕈᑏᑦ 

ᐅᖃᐅᓯᐅᔭᕆᐊᖃᕐᒪᑕ ᑕᒪᒃᑯᐊ ᐱᓕᕆᐊᖑᔪᒪᔪᓂᒃ ᐱᔾᔪᑎᖃᖅᑐᓂᒃ ᑲᑎᒪᓂᖏᓐᓂᒃ. 

ᐃᓱᒪᓗᑕᐅᕙᒃᑐᓂᒃ ᐃᓚᖃᕐᒪᑦ ᖃᓄᖅ ᐃᓕᖅᑯᓯᑐᖃᕆᔭᐅᔪᑦ, ᓄᓇᒥᐅᑕᐃᓪᓗ ᐃᒪᕐᒥᐅᑕᐃᓪᓗ, 

ᓄᓇᐃᓪᓗ ᐊᑐᖅᑕᐅᕙᖕᓂᖏᑦ ᖃᐅᔨᓴᖅᑕᐅᔾᔪᑎᒃᓴᖏᑦ ᐊᑐᓕᖅᑎᑕᐅᓂᐊᕐᒪᖓᑕ ᑐᒡᓕᕆᔭᐅᔪᓂᒃ 

ᐱᓕᕆᐊᒃᓴᐅᓂᐊᖅᑐᓂ ᓇᐅᑦᑎᖅᑐᐃᕙᓪᓕᐊᓂᕐᒧᑦ ᐊᒻᒪᓗ ᐋᕿᒋᐊᕆᔪᓐᓇᕐᓂᕐᒧᑦ 

ᐸᕐᓇᐅᑎᒃᓴᖃᕈᑕᐅᓂᐊᖅᑐᓄᑦ.  

 

ᑕᕆᐅᕐᒥᐅᑕᓕᕆᔨᒃᑯᑦ ᐅᑭᐅᖅᑕᖅᑐᒥ ᐊᒃᓱᐊᓗᒃ ᐃᓱᒫᓘᑎᖃᖅᐳᑦ ᐊᔾᔨᒌᖏᓐᓂᖏᓐᓂᒃ 

ᒪᓕᒐᖅᑎᒍᑦ ᑕᐃᒃᑯᐊ ᐃᓄᐃᑦ ᓇᓗᖅᑯᑎᔪᓐᓃᕐᓂᖏᓐᓄᑦ ᐊᖏᕈᑏᑦ ᑎᑎᖃᖏᓐᓂᒃ ᐊᒻᒪᓗ 

ᑐᑭᓯᓂᕐᓘᑕᐅᓯᒪᓂᖏᓐᓂᒃ ᐅᓂᒃᑲᓕᐊᑦ ᑐᓂᔭᐅᓚᐅᖅᑐᑦ ᐊᖑᓇᓱᒃᑏᑦ ᑲᑐᔾᔨᖃᑎᒋᖏᓐᓄᑦ 

ᑕᐃᒃᑲᓂ ‘ᑐᓴᒐᒃᓴᓪᓗᐊᑕᐅᓂᖏᓐᓂ ᑎᑎᖃᖁᑎᖏᓐᓂ’ ᑐᓂᓯᒐᒥᒃ, ᓱᕐᓗ ᐅᖃᐅᓯᐅᓯᒪᓂᖏᓐᓂ 

ᐃᓕᖅᑯᓯᑐᖃᕆᔭᐅᔪᑦ, ᓄᓇᒥᐅᑕᐃᑦ ᐃᒪᕐᒥᐅᑕᐃᓪᓗ, ᓄᓇᐃᓪᓗ ᐊᑐᖅᑕᐅᖃᑕᕐᓂᖏᓐᓂᒃ 

ᑐᑭᓂᐊᕈᑎᑦ ᑲᒪᒋᔭᐅᔪᒪᖅᑐᑦ ᓯᕗᓂᐊᒍᑦ ᐱᒻᒪᕆᐅᔪᓂᒃ ᓴᓇᕝᕕᐅᒋᐊᓚᐅᖏᓂᖏᓐᓂ ᓱᓕ.” 

ᑕᐃᒃᑯᐊ ᐅᖃᐅᓯᐅᓯᒪᓂᖏᑦ ᐅᖃᕋᓱᒃᑐᔮᕐᒪᑕ ᐱᔭᕇᖅᓯᒪᓂᕋᐃᔪᔭᕐᓂᖅ ᑕᐃᒃᑯᓂᖓ 

ᐃᓕᖅᑯᓯᑐᖃᕆᔭᐅᔪᑦ, ᓄᓇᒥᐅᑕᐃᑦ, ᐃᒪᕐᒥᐅᑕᐃᓪᓗ, ᓄᓇᐃᓪᓗ ᐊᑐᖅᑕᐅᖃᑕᕐᓂᖏᓐᓂᒃ 

ᖃᐅᔨᓴᓚᖓᓂᖏᓐᓂᒃ ᓯᕗᓂᐊᒍᑦ ᐱᒻᒪᕆᐅᔪᓂᒃ ᓴᓇᒋᐊᓚᐅᖏᓂᖏᓐᓂ, ᐃᒡᓗᕐᔪᐊᓕᐅᕐᓂᕐᒥᒃ 

ᐊᒻᒪᓗ ᐃᒡᓗᐊᓄᖔᖓᔪᒥᒃ ᐅᖃᐅᓯᖃᕐᒪᑕ ᑎᑎᕋᖅᓯᒪᔪᓂᒃ ᑕᐃᒃᑯᓇᖓᑦ ᒪᓕᒐᖅᑎᒍᑦ ᐃᓄᐃᑦ 

ᓇᓗᖅᑯᑎᔪᓐᓃᕐᓂᖏᓐᓄᑦ ᐊᖏᕈᑏᑦ ᑎᑎᖃᖁᑎᖏᓂᑦᑐᓂᒃ, ᐃᒪᐃᓐᓇᐃᓕᖓᔪᓂᒃ 

ᐅᖃᖅᓯᒪᖕᒪᑕ: “ᐃᓚᒋᔭᐅᖃᑕᐅᔪᑦ ᑲᑎᒪᔪᓂ ᐊᖏᖅᐳᑦ ᐊᑕᐅᓯᕐᒥᒃ ᐅᖓᑖᓂᒡᓗᓐᓂᑦ 

ᐱᒻᒪᕆᐅᔪᓂᒃ ᓴᓇᔪᖃᕈᓐᓇᖅᓯᓚᐅᖏᓐᓂᖅ ᐱᔭᕆᖅᑕᐅᕙᒌᕈᒫᖅᐳᑦ ᐊᑐᖅᑕᐅᓚᐅᖅᓯᒪᖏᑦᑐᑦ 

ᓯᕗᓂᐊᒍᑦ ᓱᓕ, ᒪᓕᒃᑕᐅᓪᓗᑎᒃ ᐃᓕᑕᕆᔭᐅᓚᐅᖅᑐᑦ ᐊᖏᕈᑎᑎᒍᑦ ᑕᐃᑯᐊ 

ᐃᓕᖅᑯᓯᑐᖃᕆᔭᐅᔪᑦ, ᓄᓇᒥᐅᑕᐃᑦ, ᐃᒪᕐᒥᐅᑕᐃᓪᓗ, ᓄᓇᐃᓪᓗ ᐊᑐᖅᑕᐅᖃᑕᕐᓂᖏᓐᓂᒃ 

ᖃᐅᔨᓴᕈᑎᒃᓴᐃᑦ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᒃᓴᖏᑦ.”  ᑕᐃᒪᐃᓂᖓᓄᑦ, ᑐᑭᓯᓇᖅᑐᔮᖅᐳᖅ 

ᑕᐃᒃᑯᐊ ᐃᓕᖅᑯᓯᑐᖃᕆᔭᐅᔪᑦ, ᓄᓇᒥᐅᑕᐃᑦ, ᐃᒪᕐᒥᐅᑕᐃᓪᓗ, ᓄᓇᐃᓪᓗ 

ᐊᑐᖅᑕᐅᖃᑕᕐᓂᖏᓐᓂᒃ ᖃᐅᔨᓴᖅᑕᐅᔪᒃᓴᐃᑦ ᐊᒻᒪᓗ ᐱᒻᒪᕆᐅᔪᓂᒃ ᓴᓇᖃᑕᕆᐊᓚᖓᓂᖏᑦ 

ᐊᑕᐅᑎᒃᑯᑦ ᑲᔪᓯᒋᐊᕐᓂᐊᕐᓂᖅ. ᖃᐅᔨᓴᖅᑕᐅᓂᖏᑦ ᑕᒪᒃᑯᐊ ᐱᓕᕆᐊᖑᒍᑎᒃ ᐊᑕᐅᑎᒃᑯᑦ  

ᐱᒻᒪᕆᐅᔪᓂ ᓴᓇᔭᐅᓂᐊᕈᑎᒃ, ᖃᐅᔨᓴᖅᑕᐅᓂᖏᑦ ᓱᕚᓪᓕᕈᑕᐅᔪᓐᓇᔾᔮᖏᑦᑐᑦ ᓴᓇᔭᐅᔪᒪᔪᑦ 

ᑲᔪᓯᑎᑐᐃᓐᓇᕐᓂᐊᕈᑎᒃ ᐊᑕᐅᑎᒃᑯᑦ, ᑕᒪᓐᓇ ᐊᖏᕈᑕᐅᔭᕆᐊᖃᓐᖏᑦᑐᖅ ᑭᓯᐊᓂ ᐱᐅᖏᑦᑐᒥᒃ 

ᐊᒃᑐᖅᑕᐅᓯᒪᔪᓐᓇᕐᓂᖏᑦ ᐃᓕᑕᕆᔭᐅᖄᓚᐅᕐᓗᑎᒃ ᐊᒻᒪᓗ ᑐᑭᓯᓇᖅᓯᑎᑕᐅᑦᑎᐊᖄᓚᐅᕐᓗᑎᒃ. 

ᑕᐃᒪᐃᓕᖓᑎᑦᑎᓂᐊᕈᑎᒃ, ᑕᐃᒃᑯᐊ ᐊᑑᑎᖃᔾᔮᖏᒻᒪᑕ ᐊᒃᑐᖅᑕᐅᓂᕐᓘᑕᐅᒋᐊᕋᓱᒃᑑᒐᓗᐊᑦ, 

ᒥᑭᔫᑎᑕᐅᓂᖏᓐᓄᑦ. ᑐᑭᓯᓇᖅᓯᑎᑕᐅᖁᓂᐊᖅᑕᕗᑦ ᑕᒪᒃᑯᐊ ᑲᑎᒪᓕᕈᑦᑕ 

ᐱᓕᕆᐊᖑᔪᒪᔪᓂᒃ/ᓴᓇᔭᐅᔪᒪᔪᓂᒡᓗ ᐅᖃᐅᓯᖃᐅᓂᐊᖅᑐᓂ ᑲᑎᒪᓂᕐᒥᒃ.  

 

ᖁᔭᓐᓇᒥᒃ ᐱᕕᓴᖃᖅᑎᑕᐅᓂᑦᑎᓐᓄᑦ ᑎᑎᕋᖅᑕᐅᓵᖅᓯᒪᔪᓂᒃ ᓴᓇᔭᐅᔪᒪᔪᓂᒃ 

ᑲᑎᒪᐅᑕᐅᓂᐊᖅᑐᓂᒃ ᑲᑎᒪᔾᔪᑎᒃᓴᓂᒃ ᐅᖃᐅᓯᒃᓴᓂᒍᓐᓇᖅᑎᑕᐅᒐᑦᑕ, ᓯᕗᒧᑦ ᓵᖓᕗᒍᑦ 

ᐃᓚᐅᔪᒪᓂᕐᒧᑦ.  

 

ᑎᑎᕋᖅᑐᖅ, 

 

(ᑎᑎᖃᖏᑦ ᐊᑎᓕᐅᖅᑕᐅᕌᓂᒃᓯᒪᔪᑦ ᑖᔅᓱᒥᖓ ᐊᒪᓐ ᔪᐃᓐᑎᒧᑦ)  

 

ᐊᒫᓐᑕ ᔪᐃᓐᑦ 

ᐊᑐᐊᒐᓕᕆᓂᕐᒧᑦ ᐅᖃᐅᔾᔨᒋᐊᖅᑎᖓᑦ 

ᑕᕆᐅᓕᕆᔨᒃᑯᑦ ᐅᑭᐅᖅᑕᖅᑐᒥ 

 

 

 

 


